
Район узәгеннән 7 км көнчыгышта, Казан- Пермь юлыннан 3 км көньякта урнашкан. «Норма авыл жирлеге» муниципаль берәмлеге составында. 1918-1959 елларда Чапшар авыл Советы узәге. XVIII гасыр да Казан губернасының Казан өязенең Утэгэн Шадрин йөзлегенэ кергән. XIX гасырныц беренче яртысында Казан губернасының Апаз, икенче яртысында - Балтач волосте җирлегендә.
Чапшар авылы телгә алынган безгә билгеле беренче тарихи документ Казан өязендэге татар авылларындагы мәчетләрне җимерү турында 1948 елда Казан губерна идарәсеннән Идарә итүче Сенатка жибәрелгән экстракт (отчет). Анда 1742 елда Чапшар авылында 45 хуҗалык, бер агач мәчет булуы, аның жимертелүе әйтелгән. Д. Корсаков редакциясендә 1908 елда Казанда чыккан «Сборник материалов по истории Казанского края в XVIII веке» китабында авыл телгә алына. А. Артемьевның «Список населенных пунктов Казанской губернии за 1859 год» китабында Чапшар да 74 хуҗалык булып, алар да 304 ир-ат, 298 хатын-кыз яшәве, агачтан салынган мәчет булуы әйтелгән. Авылда метрика язу эше 1831 елда башланган. Бу мәгълуматлардан мәчет жимертелгәннән соң чагыштырмача тиз арада яңасы салынуын аңлап була.
«Поземельное устройство крестьян Казанской губернии в 1868-1869 годах» китабыннан авылда җир пае алырга хокуклы 294 ир-ат, 298 хатын-кыз булуын, барлык җирнең 1262,3 дисәтинэ булып, 877,7 дисәтинәсенең пайга бүленгәнлеген, бер хуҗалыкка туры килә торган дөньяви капиталның уртача 165 сум 97 тиен тәшкил итүен беләбез. 1900 елгы мәгълуматларда авылда мәчет, мәдрәсә, тегермән булуы курсәтелә.
1915 елда 117 крестьян хуҗалыгы исәпләнгән. Аларныц 23е - җирсез, 39 хуҗалык атсыз, 11енең сыеры булмаган. Жәмәгать җирләре 781 дисәтинә, аның 27 дисәтинәсен авыл утарлары алып тора, 720 дисәтинәсе чәчүлек, 30 дисәтинәсе печәнлекләр, 4 дисәтинәсе урман. 717 кеше яши - аларныц төп шөгыле игенчелек, терлекчелек, чабата-башмак үрү. Авылның үзенә генә хас тагын бер шөгыле булган - балчыктан савыт-саба ясап сату. Умартачылык белән шөгыльләнучеләр булган. Халыкнын тормышы «ярлы» дип бәяләнгән.
Революциягә кадәрге документларда авылның исеме Норма-Чапшар (Норма Чапшары» дип бирелә. Бу инде авылның Норма кешеләре тарафыннан нигезләнүенэ ишарәли. «Татар - энциклопедик сүзлеге» аның нигезләнү вакытын XVII гасыр дип яза. Югарыда китерелгән мәгъ- лүматлар да моны XVII гасырның икенче яртысы дип тәгаенләргә мөмкинлек бирә.
Авылнын исеме урман эченнэн йөгереп чыгып, авыл уртасыннан ага торган Чапшар елгасыннан алынганлыгы аңлашыла. Шулай ук борынгы чорда авыл урынында мари кабиләлере яшәгәнлеген ышанып әйтеп була. Кирәмәт урыны, Кирәмәт елгасы, чирмеш зираты урыны авылда чирмешнекеләр дигэн нәселлэрнең булуы моңа нигезле дәлил. Шундый нәселлэрнең булуы мондагы мариларның өлешчә татарлар белән аралашып татарлашканы турында сөйли. Елга исеменең марилардан калган булуы бик то ихтимал. Билгеле, ул ерак чорларда әле Чапшар елгасы чиста, йөгерек агымлы, мул сулы елга булган, анда чабак балыгы күп үрчегән. Чабак сузенә фин- угорлардагы елга-инеш-су төшенчәсен биргән «шар», «шур» сузенең кушылуы нәтижәсендә (Тагашур, Поршур h.б.) Чапшар атамасы туган. Күп авылларыбызның борынгыдан марилардан, удмуртлардан калган исемнәрне йөртүен исәпкә алсак, бу фаразны кабул итәргә нигез бар.
Татар һәм башкорт халкының 1773-1775 еллардагы азатлык көрәшендә («Пугачев восстаниесе») чапшарлыларның актив катнашуы билгеле. Алар бу көрзшнең иң батыр һәм эзлекле җитәкчеләреннән берсе полковник Мәсәгут Гомәров гаскәре составында Кариле авылы янында Арча тарафыннан килгән патша гаскәрләре белән канлы бәрелештә дә катнашалар. Чапшарлылар арасыннан шактый гына күренекле гаскәр җитәкчесе походный старшина Мәсгут Назыйров үсеп чыга. Ул М. Гомәров гаскәрендә куренекле урын тота. Пугачев исеме белән бәйле азатлык көрәше тарихын бөтен тирәнлеге белән өйрәнгән профессор Сәлам Алишев М. Назыйровның үз җитәкчелегендәге баш күтәручеләр белән җәза отрядының бер офицерын кулга алуы һәм үлем җәзасына хөкем итүе турында яза. Аның язмаларында шул ук Чапшар авылының Абдул Әбдрәзәков хөрмәт белән телгә алына. Кукмара төбәгендәге Таиш бакыр заводын басып алгач, анда эшләүче 50 эшче баш күтәрүчеләр сафына кушыла. Соңыннан сорау алу язмаларьнда «...и отдали их в команду М. Назырову и Абдулу Абдрязакову» диелә. Ул материаллардагы түбәндәге юллар кызыклы: «Как приехали в жительство М. Назырова, в д. Чапшар, было набрано в службу Петру Федоровичу (Пугачеву) множество татар. В тот же день поехали в татарскую деревню Сосна».
Чапшар авылыннан соңыннан җәзага тартылган крестьяннар арасында, М. Назыров һәм А. Әбдрәзәковтан тыш, Ибрай Бакиров, Габдрәшит Үтәгәнов, Габдрахман Үтәмешев, Давыт Гомәров, Мадияр Мансуров исемнәре билгеле. Чапшарлылар арасында бүген дә җәзалап асылганнарның мәетләрен алырга рөхсәт ителмәве, аларныц кипкәнче юл буендагы агачларда асылынып торуы турында риваятьләр йөри. Кем белә, бәлки болар чынбарлык булгандыр. Россиядә азатлык өчен көрәшкә күтәрелүчеләрнең ачы язмышы бүген дә куз алдыбызда бит. Һәрхәлдә Балтач һәм Кариле байларының ялчылары алдап кулга төшергәч, капитан Н. Кардашевский җитәкчелегендәге җәза отряды М. Назыровны тирә-як авыллар халкын җыеп, алар каршында асып үтерә. Кариле авылы янындагы бәрелештә кулга алынган крестьяннарның бер әлеше халык алдында нык кыйнала, бер өлеше Казанга озатыла һәм эзсез югала. Бу төбәк кешеләренең күбесе Мәсәгут Гомәров белән бергә башкорт ягына китеп, анда көрәшне ахыргача дәвам итә. Алар арасында да чапшарлыларның булуы бик тә ихти- мал. Әлеге вакыйгалар профессор Сәлам Алишев, язучы Вахит Имамов китапларында шактый тирән бәян ителә.
Шушы вакыйгалар нәтиҗәсендә чапшарлыларга «пүгәчләр» кушаматы мәңгегә тагылып кала һәм алдагы буыннарга авыл халкының батыр рухлы, хәр фикерле булуы турында искәртеп тора.
Чапшар кешеләре совет властен да аңлы кабул иткән. Монда авылның 24 егетенең үз ирекләре белән Кызыл Армиягә язылып Гражданнар сугышына китүе турында сөйлиләр. 1929 елда колхоз оештырылгач, аңа «Кызыл Байрак» исеме бирелү дә очраклылык түгел.
[bookmark: _GoBack]1913 елгы мәгълуматларга Караганда, Габдрахман Хәйбуллин исемле крестьян авылда зур булмаган бакалея лавкасы тоткан, аның еллык товар әйләнеше 500 сумга кадәр житкән. Закир Шакировныц шулай ук бакалея кибете булган. Сәлахетдин Шәрәфетдинов шушы елда Балтач базарында галантерея товарлары белән сату итә башлаган. Ахун исемле крестьян эшмәкәрлек иткән. Авыл общинасы җирендә Курмала елгасында Курмала крестьяннары белән уртак су тегермәне тотканнар. Аны 1912 елга кадәр Арчаныц Покров бистәсе крестьяны Андрей Малыхин арендалаган. 1912 елда ул Балтач бае Нәҗип Мөлековка күчкән. Тегермәндә елга 120 сум эш хакы белән бер кеше эшләгән.
Авылның соңгы имамы Кариле авылы имамнары Фәйзулла һәм Габдулла Йосыповларның туганы Габдрахман Хәсән улы Йосыпов. Аны тирән белемле, хөрмәтле остаз буларак хәтерлиләр. Революция елларында ул Кили авылы мулласы белән гаиләсен алып Урта Азия якларына күчеп китә, күросең, афәтле еллар килуен сизенгән була.
Кариле авылында абруйлы мәдрәсә, тирән белемле остазларның булуы теләгән яшьләргә нигезле белем алырга мөмкинлек биргән. Бу мөмкинлектән Чапшар егетләре дә файдаланган. Әнә шундыйларның берсе Гайнеләбрар Фатыйхов халык үтенече буенча 1909 елда Ор авылының өченче мәчетенә имам итеп билгеләнә, узе турында гаять җылы истәлекләр калдыра.
Революциягә кадәр ук мәдрәсә эшләве, балаларга дин нигезләре өйрәтелүе, беренчел дөньяви мәгълуматләр бирелүе мәгълүм. Мәдрәсә революциядән соң да шушы рухта тәрбия эшен дәвам иткән. Э совет мәктәбе елларда ачыла. Башта аерым крестьян йортларында эшләгән беренче баскыч мәктәп 1930 елларда авылдан куылган Ахун һәм Сәлахетдин байларның йортларында урнаша. 1944 елда мәктәп җидееллык итеп үзгәртелә. Аның беренче директоры Нормабаш кызы Фатыйма Моратова. 1977 елда балалар саны кимү сәбәпле ул кабат башлангыч итеп калды- рыла. 1991 елдан - мәктәп-балалар бакчасы комплексы.
Чапшарда авыл Советы 1918 елда оеша. Аңа вәкилләр итеп Гыймадетдин Җамалетдинов, Сәлахетдин Шәрәфетдинов һәм Хажи Идрисовлар сайлана. Рәислек С. Шәрәфетдиновка тапшырыла. 1959 елда  Чапшар авыл Советы бетерелеп, Чапшар авылы Норма авыл Советына кушыла.
1932-1933 елларда колхоз ике катлы йорт төзи. Анда авыл Советы, колхоз идарәсе, уку йорты, кызыл почмак урнаша, авыл халкына җыелып куңел ачу, ял итү мөмкинлеге туа. Сугыштан сон аның өске каты сүтелә, аскы катында авыл клубы эшли. 1967 елда клуб өчен махсус бина төзелә. 1952 елда «Кызыл Байрак» колхозы авылларында колхоз электростанциясеннән электр утлары кабына. Дәүләт электр челторе 1967 елда сузыла. 1957 елда авыл радиолаштырыла. 1974- 1977 елларда Чапшарга каты түшәүле юл килде. 1988 елдан соң бу юлга һәм авыл урамнарына асфальт түшәлде. 1993 елда йортлар табигый газ челтәренә тоташтырылды. 1999-2001 елларда суүткәргеч сузылды һәм йортларга су кертү башланды.
Беек Ватан сугышы фронтларына 107 егет китә. Аларның 65е яу кырында батырларча һәлак була, 42се генә кукрәкләренә орден-медальләр тагып туган ягына кайта. Чапшар егете, танкист, гвардия капитаны Бәдыги Хисамов зур батырлыклар курсәтә. Ул Сугышчан Кызыл Байрак, кызыл йолдыз, беренче һәм икенче дәрәҗә Ватан сугышы орденнары, күп медальләр белән бүләкләнә.
2008  ел башына Чапшарда 87 хужалык бар, 334 кеше яши. Аларда 48 җинел, 2 йөк машинасы, бер трактор бар. Күпчелек йортларга телефон кертелгән. Башлангыч мәктәп- балалар бакчасы комплексы, фельдшерлык пункты, клуб ике кибет эшли. Тимирязев  исемендәге хужалыкның матур нәтижәләр белэн эшләүче сарыкчылык фермасы бар.
Авылның  табигате искиткеч ямьле- ул чишмәләр, болыннар, урманнар төбәге. Урманнар авыл яныннан  ук башлана, аларның исемнәре генә дэ ни тора- Каенлык, Усаклык, Шомыртлык,  Артышлык...
